
Abstract 

The Research Paper titled The Concept of Sheikh in the Contemporary Era: A 
Research and Critical Study, examines the linguistical and terminological meaning of 
Sheikh and explains his role as a spiritual and moral guide in the Islamic tradition. It 
also explores the concept and status of the Sheikh in the contemporary era, 
particularly in relation to spiritual guidance, moral reform, and the Sheikh-disciple 
relationship. The study presents a research-based and critical analysis of the 
contemporary concept of Sheikh and highlights the need to distinguish authentic 
spiritual guidance from practices such as blind following, personality worship, and 
excessive veneration. The research emphasizes that the contemporary Sheikh should 
possess sound religious knowledge, moral character, spiritual insight, and adherence 
to the Quran and Sunnah. 

 :تمہید

اللہ رب العزت نے انسان کو اپنی عبادت کے لیے پیدا فرمایا ۔ اور عبادت کرنے کا سب سے بلند مقام یہ ہے کہ انسان اللہ رب العزت کی 

 کہ ہےعبادت یوں کرے کہ گویا انسان اللہ تعالیٰ کو دیکھ رہا ہے۔ اور اس مقام تک پہنچنا تزکیہ کے بغیر نا ممکن ہے۔ تزکیہ نفس سے مراد یہ 

انسان کا باطن ہر قسم کی آلائشوں سے پاک ہو کر آئنہ کی طرح شفاف ہوجائے۔ یہی تزکیہ نفس کرنے کے لیے انبیاء کرام اس دنیا میں 

 تشریف لائے۔ جیسا کہ ارشاد باری تعالیٰ ہے:

ْ ْْْلقََد  هْْْمَن َ ْْْعَلَْْْالل ٰ َ مِنِی  ْْْبَعَثَْْْاذِ ْْْال مهؤ   ِ لًْْْفِیْ  و  ْْْرَسه ْْْم ِن  َن فهسِهِم  اْْا لهو  ْْْیَت   ِ یٰتِهْ ْْعَلیَْ  ْْْوَْْْاٰ  ِ ْْْوَْْْیهزَك ِیْ  مه ْْْال كِتٰبَْْْیهعَل ِمههه
مَةَ ْْْوَْ ْْْوَْ-ال حِك  اْْانِ  ْْْكاَنهو  ْْْمِن  ْْْلفَِْ ْْقبَ له ْْْضَللٰ  ْْْ(۱)م هبِی  

و ث فرما)
َب ع
م

یا جو انہی میں سے ہے ۔ وہ ان کے سامنے اللہ کی آیتیں بیشک اللہ نے ایمان والوں پر بڑا احسان فرمایا جب ان میں ایک رسول 

ے تلاوت فرماتا ہے اورانہیں پاک کرتا ہے اور انہیں کتاب اور حکمت کی تعلیم دیتا ہے اگرچہ یہ لوگ اس سے پہلے یقیناکھلی گمراہی میں پڑ

 (ہوئے تھے۔

ام کو سونپا گیا جو انبیاء کرام کے اخلاق سے متصف ہوتے ہیں اور جنہیں انبیاء کرام کے بعد یہ فریضہ ان باعمل علماء کرام ،شیوخ و اولیاء کر

 ظاہر و باطن میں ان کی اتباع نصیب ہوتی ہے۔ 

 شیخ کا لغوی معنی:

 کسی بھی اصطلاح کے صحیح مفہوم تک رسائی کے لیے اس کے لغوی مفہوم کو جاننا ضروری ہے کیونکہ لغوی مفہوم ہی اصطلاحی معنی کو سمجھنے کی

د فراہم کرتا ہے۔ اسی لیے شیخ کے اصطلاحی مفہوم سے قبل اس کا لغوی معنی کا جائزہ مندرجہ ذیل ہے۔شیخ کے لغوی مفہوم سے متعلق بنیا

 قول ہے کہ:

 ْ(۲)ْالشیبْہالشیخْمنْالستبانتْفیہْالسنْوظهرْعلی
 )شیخ اسے کہا جاتا ہے جس کی عمر دراز ہو اور جس پر بڑھاپا طاری ہو۔(

 یف کے مطابق :ایک اور تعر

ْْ(۳)ةمنْعلمْاوفضلْاوْریاسہْوذوالمکانْہالشیخْمنْادرکْالشیوخ
عث بلند )شیخ اس شخص کو کہا جاتا ہے جو بڑھاپے کی عمر کو پہنچ جائے نیز شیخ اس شخص کو  بھی کہا جاتا ہے جو علم فضیلت یا قیادت و منصب کے با

ْمرتبہ کا مالک ہو۔(
ف ایسا شخص نہیں جو بزرگ ہو بلکہ ایسا فرد بھی ہے جو طویل تجربات اور وافر علم کی بنا پر وقار ،دانائی اور لغوی اعتبار سے شیخ سے مراد صر

 راہنمائی کا مقام حاصل  کر چکا ہو جیسا کہ مذکورہ لغوی  تعریف سے ثابت ہے۔

 شیخ کا اصطلاحی مفہوم :

ہے لیکن تصوف کی اصطلاح  میں یہ لفظ ایک خاص مفہوم رکھتا ہے ۔ اہل تصوف کے لغوی اعتبار سے شیخ عمر رسیدہ اور با وقار شخص کو کہا جاتا 

 نزدیک شیخ اس کامل شخصیت کو کہا جاتا ہے جو روحانی کمالات سے آراستہ ہو ،شریعت و طریقت کا علم رکھنے والا ہو، سالک کی تربیت، تزکیہ

بنا پر مختلف صوفیاء کرام اور اہل علم نے شیخ کی اصطلاحی تعریفات بیان کی ہیں نفس اور سلوک کی منازل طے کرانے کی صلاحیت رکھتا ہو ۔ اسی 

 ۔ ایک تعریف یوں کی گئی ہے کہ:

ْوعرفْالمخاوفْوالمهالك،ْفيرشدْالمریدْویشيرْإلیهْبماْینفعهْ الكیْهوْالذيْسلكْطریقْالحق  والشیخْعندْالس 
ریع رْالدینْوالش  ه.ْوقیلْالشیخْهوْالذيْیقر  ْْ(۴ْ).ةْفيْقلوبْالمریدینْوالطالبیوماْیضر 

)صوفیہ کے نزدیک شیخ وہ ہے جس نے حق تعالیٰ کی طرف جانے والا راستہ طے کیا ہو اوروہ اس کے خطرات و ہلاکت خیز مقامات سے واقف ہو 

چیزوں سے آگاہ کرے جو اس ۔ پھر وہ مرید کی راہنمائی کرے اور اسے ایسے امور کی طرف  اشارہ کرے جو اس کے لیے نفع بخش ہوں اور ان 

کر کے لیے نقصان دہ ہوں ۔ یہ بھی کہا گیا ہے کہ شیخ ایسا شخص ہے جو مریدیں اور طالبین کے دلوں میں دین اور شریعت کو راسخ اور مستحکم 

 دے۔(

  راہنما ہے جو شریعت ، اہل تصوف کے نزدیک شیخ صرف ایک عمر رسیدہ یا صاحب علم شخص کا ہی نام نہیں بلکہ وہ کامل مربی  اور روحانی

تربیت  طریقت اور حقیقت کا جامع علم رکھتا ہو،خود راہ سلوک طے کر چکا ہو ، تزکیہ نفس اور اصلاح باطن میں مہارت رکھتا ہو ، مرید کی روحانی

 ٰ
ہ 
ل

 ی پیدا کرے۔کی صلاحیت رکھتا ہو اور اپنے علم ، عمل ، تقویٰ اور حسن اخلاق کے ذریعے عوام الناس کے دلوں میں محبت ا

 عصر حاضر میں تصور شیخ کا تحقیقی و تنقیدی جائزہ:

رہا اسلامی تہذیب و روایت میں شیخ و مرشد کا تربیتی نظام ہمیشہ روحانی اصلاح، تزکیہ نفس اور اخلاق کی ترقی و بلندی کا ایک مؤثر ذریعہ 

جو قرآن و سنت کی تعلیمات کی روشنی میں سالک کی باطنی اصلاح کرتا ہے۔صوفی ادب میں شیخ کامل کو ایسا روحانی مربی ومزکی قرار دیا گیا ہے

یٰ و معرفت الہیٰ کی طرف راہنمائی کرتا ہے۔
ہ 
ل

یہی وجہ ہے ، اس کے اخلاق و کردار کوبلندی و   ترقی کی راہ پر گامزن کرتا ہےاور اس کی رضائے ا

 جاتا تھابلکہ ان کا شمار علم و تربیت، دعوت الی اللہ، خدمت خلق اور ہے کہ تاریخ اسلام میں خانقاہوں کو صرف عبادت گاہ ہی نہیں سمجھا

 اور 

غ
 

اصلاح معاشرہ کے اہم مراکز میں ہوتا تھا۔اور انہی مراکز نے تاریخ اسلام کے مختلف ادوار میں اشاعت دین ، اخلاقی اقدار کے فرق

 معاشرتی استحکام میں نمایاکردار ادا کیا۔

دوار میں مثبت و منفی دونوں طرح کے اثرات کا سامنا رہا ہے خصوصا دور حاضر میں کہ جب معاشی،سیاسی،معاشرتی تاہم اس نظام کو مختلف ا

کو بعض اور ابلاغی ذرائع میں غیر معلمولی تبدیلیاں رونما ہو رہی ہیں تو شیخ کے تصور میں بھی مختلف تصورات جنم لے رہے ہیں۔اس تربیتی نظام 

، خاندانی وراثت اور سماجی اثرو رسوخ کے ساتھ اس انداز سے جوڑ دیا گیا کہ اصل مقصد اصلاح پس پشت چلا  اوقات شہرت،معاشی مفادات

 گیا۔

دور حاضر میں تصور شیخ  کے تنقیدی جائزے کی ضرورت اس لیے بھی ضروری ہے کہ مختلف ذرائع ابلاغ نے مذہبی شخصیت  کے اثرو رسوخ کو 

 عوام الناس کے لیے کامل و ناقص شیخ کامل میں امتیازکرنا اہم ہو گیا ہے۔ اگر شیخ کا انتخاب شرعی بہت وسیع کر دیا ہے۔اس صورت حال میں

معیارکے مطابق نہ ہو تو اس کے نتائج سنگین بھی ہو سکتے ہیں اس لیے ضرورت اس امر کی ہے کہ شیخ کی حیثیت، مقام، اختیارات و ذمہ 

 جائے۔اسی تناظر میں اس عنوان کے تحت دور حاضر میں رائج شیخ کے تصور کا تحقیقی و تنقیدی داریوں  کو قرآن و حدیث کی روشنی میں سمجھا

 جائزہ پیش کیا جا رہا ہےتا کہ واضح ہو سکے کہ موجودہ دور میں اس تصور میں کن پہلووں میں اصلاح کی ضرورت ہے۔

 اندھی تقلید

کو بغیر کسی تحقیقی و دلیل یا شرعی معیار کے قبول کر لیا جائے۔دین اسلام میں انسان اندھی تقلید سے مراد کسی شخص کے اقوال ، افعال یا رائے  

شخص خواہ وہ کو ہر کام میں عقل و شعور اور فکر سے کام لینے، قرآن و سنت کو معیار بنانے اور ہر کام میں حق کی تلاش کا حکم دیا اسی لیے کسی بھی 

شد ہو کی قرآن و سنت کے خلاف اطاعت کو شریعت اسلامیہ میں ناجائز قرار دیا گیا ہے۔قرآن کریم میں عالم ہو ، زاہد ہو ، فقیہ ہو یا شیخ و مر

 ارشاد باری تعالیٰ ہے کہ:

ْاوََْ بَآءَنَا ۗ ْاٰ هِ ْعَلیَ  ْالَ فَي نَا ْمَآ ْنَت َبِــعه ْبَل  ا ْقَالهو  هٰه ْالل ـ ْانَ زَلَ ْمَآ ا و  ت بَِعه ْا ـمه ْلـَهه لَ ْقِی  ْاْٰوَاذَِا ْكاَنَ ْوَ لَْلوَ  نَْشَي ئًا قِلهو  ْیَع  ْلَ ههـم  بَآؤه
نَْ و  تَده ْ(۵)یَـه 

باپ ر جب انہیں کہا جاتا ہے کہ اس کی پیروی کرو جو اللہ نے نازل کیا ہے تو کہتے ہیں بلکہ ہم تو اس کی پیروی کریں گے جس پر ہم نے اپنے او

 نہ سیدھی راہ پائی ہو؟دادا کو پایا، کیا اگرچہ ان کے باپ دادا کچھ بھی نہ سمجھتے ہوں اور 

اس آیت مبارکہ میں ان لوگوں  کے طرز عمل کی مذمت فرمائی جا رہی ہے جو صرف اپنے آباؤاجداد کی پیروی کو ہی کافی خیال کرتے ہیں ۔ 

وی جو کہ قرآن و لہذا یہ آیت بغیر دلیل  کسی بھی شخص کی پیروی کی مذمت بیان کرتی ہے ۔اسی لیے صوفیاء کرام نے بھی کسی بھی شخص کی پیر

  کا فرمان مبارک ہے کہ:صلى الله عليه وسلم سنت کے خلاف ہو کو نا جائز قرار دیا ہے۔نبی کریم 

همِرَْبِمَْ ْأ ،ْفإَِن  صِیَة  ْبِمَع  مَر  ْیهؤ  ْوَكَرِهَ،ْمَاْلَم  لِمِْفِیمَاْأحََب َ ءِْال مهس  ْعَلَْال مَر  اعَةه م عهْوَالط َ هِْوَلَْطَْالس َ ،ْفلَََْسَم عَْعَلیَ  صِیَة  ْْ(۶)اعَةَْع 
 یاکا حکم د ناپسند کرے، اور اگر اسے معصیت یاجائے مسلمان پر سمع و طاعت لازم ہے خواہ وہ پسند کرے  یاکا حکم نہ د جب تک معصیت)

 ۔(ہے اور نہ اطاعت کرنا یسننا ضرور جائے تو نہ اس کے لیے

صرف اسی صورت میں جائز ہےجب وہ اللہ رب العزت اور  یہ حدیث اس اصول کو واضح کرتی ہے کہ شیخ، استاد یا کسی بھی بزرگ کی اطاعت

کے فرمان کے مطابق ہو۔ شیخ کے تصور کے تناظر میں یہ اصول لاگو ہوتا ہے کہ شیخ یا مرشد کا مقام بلا شبہ ادب و احترام اور صلى الله عليه وسلم نبی اکرم 

بق ہو۔اس سے متعلق امام شافعی ؒ کا قول مبارک اطاعت کا ہے مگر اس کی اطاعت اس وقت معتبر سمجھی جائے گی جبکہ وہ قرآن و سنت کے مطا

  ہے کہ:

ْْ(۷)ْإذاْرأیتمْالرجلْیمشيْعلْالماءْفلَْتغترواْبهْحتىْتعرضواْأمرهْعلْالكتابْوالسنة
 رسول اگر تم کسی شخص کو پانی پر چلتے دیکھو تو اس سے دھوکا نہ کھاؤ، یہاں تک کہ اس کے عقائد، اقوال اور اعمال کو کتاب اللہ اور سنتِ)

 (کی کسوٹی پر پرکھ لو۔صلى الله عليه وسلم 

یٰ کے حصول کو ممکن بنانا ہے نہ کہ اس کی عقل و بصیرت کو معطل کر دینا۔اگرمرید شیخ
ہ 
ل

 شیخ کی اطاعت کا مقصد سالک کی اصلاح اور قرب ا

گی جو کہ اسلامی تعلیمات اور حقیقی  کے اقوال و افعال کو بغیر کسی شرعی دلیل کے قبول کرنے لگے تو یہ صحیح اتباع نہیں بلکہ اندھی تقلید ہو

 تصوف کے سراسر منافی ہے۔

 غلو فی الشیخ

رہا  عصر حاضر میں غلو فی الشیخ کا رجحان بڑھتا جا رہا ہے اور یہ ایک ایسا رجحان ہے جو بعض روحانی حلقوں میں مختلف صورتوں میں سامنے آ

 ہے۔غلو کی تعریف کرتے ہوئے ابن منظور  رقمطراز ہیں کہ:

ْْ(۸)غلَْفيْالدینْوالأمرْیغلوْغلواْ:ْجاوزْحدهو
 ۔(دین کا کسی بھی معاملے میں غلو کرنا یہ ہے کہ انسان اس کی مقررہ حدود سے تجاوز کرے)

نا کہ ھ جایعنی کسی بھی کام میں مقررہ حد سے آگے بڑھ جانا غلو ہے۔اس طرح غلو فی الشیخ سے مراد یہ ہو گا کہ شیخ کی محبت و عقیدت میں اتنا بڑ

  انہیں انسان کی صفت سے نکال کر مافوق الفطرت  کے درجہ پر فائز کر دینا ہے۔قرآن کریم میں ارشاد باری تعالیٰ ہے کہ:

ْ دِی نِكهم  اْفِِْ  لهو  ْْ(۹)لَْتَغ 
 ۔(حد سے نہ نکلو میں ینتم اپنے د)

ط سے بچنا ضروری ہے۔اسی عمومی اصول کی روشنی میں شیخ اس آیت مبارکہ سے معلوم ہوتا ہے کہ دین کے کسی بھی معاملے میں غلو اور افرا

تصورات  ، پیر یا کسی بھی دینی شخصیت کی تعظیم بھی شریعت کی مقررہ حدود کے اندر رہ کر ہونی چاہیے۔ لہذا اگر کسی شیخ سے متعلق ایسے عقائد و

سے بالا تر ثابت کریں تو یہ غلو کے زمرے میں آئے گا جس  کو اختیار کیا جائے جہ اسے معصوم ، ہر حال میں واجب الاطاعت یا شریعت مطہرہ

کا صلى الله عليه وسلم نے اپنی ذات مبارک کے بارے میں بھی  غلو سے  منع فرمایا ۔ نبی کریم صلى الله عليه وسلم کی ممانعت قرآن و حدیث میں موجود ہے۔نبی کریم 

  ارشاد گرامی ہے کہ:

یَمَْفإَِن َمَْ رَتِْالن َصَارَىْاب نَْمَر  ونِِْكَمَاْأطَ  ره ولهههْلْتهط  ْوَرَسه ِ ْالل َ هه،ْفقَهولهوا:ْعَب ده ْْ(۱۰ْ)ْاْأنََاْعَب ده
اللہ کا مجھے میرے مرتبے سے زیادہ نہ بڑھاؤ جیسے عیسیٰ ابن مریم علیہما السلام کو نصاریٰ نے ان کے رتبے سے زیادہ بڑھا دیا ہے۔ میں تو صرف )

 ۔(ہ اور اس کا رسول ہوںبندہ ہوں، اس لیے یہی کہا کرو )میرے متعلق( کہ میں اللہ کا بند

نے محبوب خدا ہونے کے باوجود اپنی شان میں غلو  کرنے سے  منع فرمایا ہے تو کسی بھی شیخ  یا پیر کی تعظیم میں غلو کرنا بھی صلى الله عليه وسلم جب نبی کریم 

 کر نہ کی جائے۔شرعی اصولوں کے خلاف ہے۔دین اسلام میں ہر شخص کی تعظیم کا دارومداریہ ہے کہ شریعت کی حدود سے بالاتر ہو 

لشیخ دین اسلام اور صوفی ادب میں شیخ کے ادب و احترام کی تلقین کی جاتی ہے مگر جب یہ تعظیم شرعی حدود سے تجاوز کرنے لگے تو یہ غلو فی ا

ام اس قسم کی تعظیم و محبت میں ہونے والے افعال و اعمال کی کی ہمیشہ نفی کرتے آ

ظ

 ئے ہیں ۔کہلاتا ہے۔ آئمہ کرام اور صوفیاء ع

 شیخ و مرشد کے سامنے انتہائی جھک جانا ، قبروں پر عصر حاضر میں غلو فی الشیخ کی بعض عملی صورتیں بھی سامنے آئی ہیں جیسے بعض افراد کا اپنے

طرز عمل جو شریعت اسلامیہ کی حدود کو متجاوز کریں  اسلامی تعلیمات اورتعلیمات صوفیاء کے منافی ہیں سجدہ کرنا وغیرہ ۔ اس قسم کے تمام 

یا قبر کے سامنے ایسے افعال کیے جائیں جو کہ عبادت کا ضا یہ ہر گز نہیں کہ اس کے سامنے ۔لہذا کسی بھی شیخ ،مرشد یا ولی کی محبت و تعظیم کا تقا

 شبہ پیدا کرتے ہوں۔

 موروثی نظام 

اور اہلیت کی بنیاد پر قائم ہوتا ہے۔عصر  اسلام میں شیخ یا مرشد کا منصب نسب ، خاندان یا وراثت  کی بنیاد پر نہیں بلکہ تقویٰ ،علم ،تزکیہ نفس

حاضر میں تصور شیخ کے حوالے سے موروثی نظام مشیخت بھی ایک اہم موضوع ہے ۔ موروثی نظام سے مراد یہ ہے کہ کسی شیخ،پیر یا مرشد کی 

اور روحانی اہلیت  میں وہ علمی ،اخلاقیوفات کے بعد اس کا منصب ارشاد محض خاندانی نسبت کی بنیاد پر اولاد کو منتقل کر دیا جائے خواہ اس 

  موجود ہو یا نہ ہو۔قرآن کریم میں ارشاد باری تعالیٰ ہے کہ:

ْ كهم  ت قَا َ هِْٰا ْعِن دَْالل ـ ك ـرَمَكهم  َ ْا ْ(۱۱)ْانِ َ
 ۔(جو تم میں سے زیادہ پرہیزگار ہےبے شک زیادہ عزت والا تم میں سے اللہ کے نزدیک وہ ہے )

اس آیت مبارک میں اللہ رب العزت نے اس اصول کو واضح فرما دیا کہ دین اسلام میں فضیلت کا معیار تقویٰ ہے نہ کہ معیار نسب اور 

ے میں نبی کریم 
س
سل
سل

  کا بھی فرمان مبارک ہے کہ:صلى الله عليه وسلم خاندان۔اس 

اعَةَْ ْأهَ لِهِْفاَن تَظِرِْالس َ ِ ْإلََِْغَير  ره مَ  دَْالأ  ْ(۱۲)ْإِذَاْوهس ِ
 (جب معاملات نا اہل لوگوں کے سپرد کر دیے جائیں تو قیامت آنے کا انتظار کرو۔(

دیا جانا چاہیے ۔  اس حدیث مبارک سے معلوم ہوتا ہے کہ دینی منصب خواہ وہ قضا ، امامت ، تدریس یا مشیخت ہو صرف اس کے اہل افراد کو

اگر محض موروثی بنیاد پر اہلیت کو نظر انداز کرتے ہوئے کسی کو خرقہ خلافت دے دیا جائے تو یہ اس امانت میں خیانت کرنے کے مترادف 

ہو یہ جانشینی ہےجس سے دینی و روحانی نظام میں فساد قائم ہو سکتا ہے۔اگر جانشین علم ،تقویٰ ، اتباع شریعت اور اس منصب کی اہلیت رکھتا 

 قابل اعتراض و تنقید  نہیں۔

ام کے ہاں خلافت کا معیار خا

ظ

ندانی آئمہ کرام نے بھی شیخ کے انتخاب میں  اتباع سنت،اور علم و تقویٰ کو بنیادی شرط قرار دیا ہے۔صوفیاء ع

عطا کرتے تھے جو علم،عمل، تقویٰ اور تزکیہ نفس وراثت نہیں بلکہ روحانی و علمی اہلیت تھا ۔ اسی لیے شیوخ اپنے ان مریدین کو خرقہ خلافت 

ام کے نزدیک  منصب شیخ کا اہل ہونے کے لیے 

ظ

میں کامل ہوتے۔ لہذا اصل بنیاد اہلیت و اجازت تھی نہ کہ نسب و خاندان ۔ اکا بر شیوخ ع

 جن شرائط کا پایا جانا ضروری ہے اس سے متعلق حقائق عن التصوف میں قول مبارک ہے کہ:

ْیتاهلْلرشادْالناسْْوللمرشد ْباللہوھیْالربعشروطْلبدمنهاحتٰى ْ،انْیکونْعارفا ْانْیکونْْہ: بطرائقْتعالَٰ،
ْ(۱۳)ہ،ْانْیکونْماذوناْبالرشادمنْشیخہتزکیھْالنفوسْووسائلْتربی

ہ شرائط چار ہیں : ، وہ اللہ رب )اور مرشد کے لیے چند ایسی شرائط ہیں جن کا پایا جانا ضروری ہےتاکہ وہ لوگوں کی راہنمائی کا اہل بن سکےو

العزت کی معرفت رکھنے والا ہو،وہ تزکیہ نفس کے طریقوں اور تربیت کے وسائل سے بخوبی واقف ہو، وہ اپنے شیخ سے ارشاد و تربیت کی 

 اجازت حاصل کر چکا ہو۔(

اس کا اہل ہو مگر عصر حاضر کی بعض خانقاہوں میں اس ان تمام نصوص و اقوال سے یہ بات واضح ہوتی ہے کہ شیخ کا منصب اسی کو دیا جائے گا جو 

 موروثی نظام کے باعث ایسے افراد کا تقرر بھی اس منصب پر ہوتا ہے جن میں مطلوبہ علمی و روحانی اہلیت نہیں پائی جاتی۔اور اس کے نتیجے

  ضروری اعتراضات بھی جنم لیتے ہیں ۔میں اصلاح و تربیت کااصل مقصد متاثر ہوتا نظر آتا ہے اور یہی وجہ ہے کہ تصوف پر غیر

 غیر شرعی رسوم و رواج

دور حاضر میں تصور شیخ کے حوالے سے ایک اہم تنقیدی پہلو غیر شرعی رسوم و رواج کا تصوف میں شامل ہو جانا ہے۔ دین اسلام میں عبادات 

غیر شرعی رسومات کو دین و تصوف کا حصہ سمجھ لیا گیا ہے ۔  و عقائد و دینی معاملات کی بنیاد قرآن و سنت پر رکھی ہے۔ مگر بعض علاقوں میں

 اس وجہ سے بعض ایسے اعمال رائج ہو چکے ہیں جن کی شریعت میں کوئی اصل نہیں ملتی۔قرآن کریم میں ارشاد باری تعالیٰ ہے کہ:

ْ هَاْوَلَْتَت َبِــع  رِْفاَت بَِع  مَ  نَْال  ْم ِ ْجَعَل نَاكَْعَلْٰشَرِی عَة  نَْثهـم َ لمَهو  ْ(۱۴)اهَ وَآءَْال ـَذِی نَْلَْیَع 
 (۔ ہم نے آپ کو دین کے ایک طریقہ پر مقرر کر دیا پس آپ اسی کی پیروی کیجیے اور ان کی خواہشوں کی پیروی نہ کیجیے جو علم نہیں رکھتے)پھر

ساختہ رسم و رواج لہذا وہ رسم و رواج یا طرز اس آیت مبارکہ سے یہ واضح ہوتا ہے کہ دین میں اصل معیار شریعت ہے نہ کہ لوگوں کی خود 

پر   عمل جو شریعت اسلامیہ کے خلاف ہو قابل قبول نہیں ۔اسی بنا پر عصر حاضر میں قائم ہونے والی رسم و رواج کو بھی قرآن و سنت کی کسوٹی

 کا ارشاد گرامی ہے کہ:صلى الله عليه وسلم  نبی کریم پرکھنا ضروری ہے تا کہ دین اسلام میں اضافی امور کے درمیان امتیاز قائم رہے۔ اسی سے متعلق

ْ

وَْرَد  ْ رِنَاْهَذَاْمَاْليَ سَْفِیهِْفهَه دَثَْفِيْأمَ  ْأحَ  ْ(۱۵)ْمَن 
 ( نے ہمارے دین میں از خود کوئی ایسی چیز نکالی جو اس میں نہیں تھی تو وہ رد ہے۔)جس

کرنا جن کی شریعت میں کوئی اصل نہ ہو جائز نہیں۔لہذا  مذکورہ حدیث سے یہ بات ثابت ہوتی ہے کہ ایسے امور کو دین اسلام میں شامل

ام کے مزارات پر ایسی رسوم و رواج  جس میں خلاف سنت  تصوف

ظ

امور شامل ہوں  وہ  ان کی شرعی حیثیت کے نام پر خانقاہوں اور شیوخ ع

۔اولیاء  کا تعین قرآ ن و سنت کی روشنی میں کیا جانا لازمی ہے تاکہ حقیقی تصوف اور غیر شرعی رسومات کے درمیان واضح امتیاز قائم کیا جا سکے

ہے نہ کہ خود ساختہ رسوم و صلى الله عليه وسلم  رسول کرام اور آئمہ تصوف نے بھی ہمیشہ اسی بات پر زور دیا ہے کہ تصوف کی بنیاد کتاب اللہ اور سنت

 رواج ۔

و سنت موجودہ دور میں دیکھا جائے تو بعض علاقہ جات میں ایسی کئی رسوم و رواج شیخ یا پیر کی نسبت سے قائم کر لی گئی ہیں جن کی اصل قرآن 

مقصد اصلاح باطن ، تزکیہ نفس اور اتباع  میں نہیں ملتی۔ اس طرح کے رجحانات تصوف کی حقیقت سے ہم آہنگ نہیں کیونکہ تصوف کا اصل

 سنت ہے نہ کہ غیر شرعی رسوم و روا ج کو فروغ دیناہے۔

 چندہ اور مالی استحصال

ر دور حاضر میں تصور شیخ کے تنقیدی پہلو کے حوالے سے  چندہ اور مالی استحصال بھی قابل توجہ ہے۔ دین اسلام نے دینی، رفاہی، تعلیمی او

ل کے لیے صدقات ، زکوٰۃ اور رضاکارانہ مالی تعاون کی اجازت دی ہے اور اس کی حوصلہ افزائی کی ہے۔لہذا کسی شیخ ، تبلیغی مقاصد کے حصو

کو خانقاہ یا کسی دینی ادارے لے لیے جائز طریقہ سے چندہ جمع کرنا قابل اعتراض نہیں البتہ جب اس سلسلے میں شریعت کے مقرر کردہ قوانین 

 ان سے انحراف کیا جائے تو یہ موضوع باعث تنقید بن جاتا ہے۔پامال کیا جائے اور 

لی بعض مقامات پر نذرانہ کو سالک کی روحانی ترقی ، شیخ کی رضا اور بیعت کی تکمیل کے ساتھ اس انداز سے جوڑا جاتا ہے کہ سالک خود کو ما

اسر خلاف ہے کیونکہ دین اسلام میں اللہ رب العزت کے تعاون پر مجبور محسوس کرتا ہے۔لہذا اس قسم کا طرز عمل اسلامی اصولوں کے سر

 نزدیک فضیلت کا معیار مال نہیں بلکہ فقط تقویٰ ہے ۔

جیسا کہ ارشاد باری اسلام نے عمومی طور پر ہر قسم کے مالی استحصال اور باطل طریقے سے دوسروں کا مال کھانے کو حرام قرار دیا ہے۔دین 

 تعالیٰ ہے کہ:

ْبِال بَاطِلِْیَآْایَ هـهَاْال َْ ْبَي نَكهم  وَالكَهم  وٓاْامَ  هلهـ اْلَْتَا ك ْ(۱۶)ـذِی نَْاٰمَنهـو 
 ۔(اے ایمان والو! آپس میں ایک دوسرے کے مال ناحق نہ کھاؤ)

کو لوگوں کے اموال  حیثیت ینید ہے جو اپنی مذمت فرمائی کی اؤںپیشو کے ساتھ ان مذہبی نے خصوصیت یمحکم کے بعد قرآن کر اس عمومی

 کہ:ہے تعالیٰ ی۔ ارشادِ باربناتے ہیں یعہسے حاصل کرنے کا ذر یقےناجائز طر

وَالَْالن َاسِْبِا نَْامَ  هلهو  ه بَانِْلیََا ك بَارِْوَالر ه حَ  نَْال  ـرًاْم ِ ْكَثِی  ْ(۱۷)ْل بَاطِلِْیَآْایَ هـهَاْال ـَذِی نَْاٰمَنهـوٓاْانِ َ
 ۔( مال ناحق کھاتے ہیںلوگوں کا یشوالو! بہت سے عالم اور درو نیمااے ا)

مقام و  ہے بلکہ مذہبی یتاسے مال حاصل کرنے کو ممنوع قرار د یقےسے واضح ہوتا ہے کہ اسلام نہ صرف عام طور پر باطل طر تیان دونوں آ

 نیروحا یاخوف  ت،عقید کی ینیدمر اپیشو روحانی یا شیخ سخت قابلِ مذمت ہے۔ لہٰذا اگر کوئی بنانا بھی یعہاستحصال کا ذر مرتبہ کو لوگوں کے مالی

 قرآن کے ان واضح احکام کے خلاف ہے۔ یہمنفعت حاصل کرے تو  سے ناجائز مالی وابستگی

سے  حقیقی آئمہ تصوف اور شیوخ کامل نے کبھی روحانی تربیت کو مالی منفعت کا ذریعہ نہیں بنایا بلکہ للہیت ، تقویٰ اور خدمت خلق کے جذبہ

   مقصد کے تحت اپنی حیات کو وقف کیا۔سرشار ہو کر اصلاح انسانیت

 امات کے غلط تصوراتکر

ملتا ہے۔ کرامت اللہ تعالیٰ کی طرف سے اپنے نیک بندوں کو عطا ہونے والا ایک سے اسلام میں اولیاء اللہ کی کرامات کا ثبوت قرآن، سنت 

 اللہ کی مشیت سے ظاہر ہوتی ہے۔ غیر معمولی امر ہے، جس میں ولی کا کوئی ذاتی اختیار نہیں ہوتا بلکہ وہ محض

تاہم عصر حاضر میں بعض افراد نے کرامات کے تصور کو غلط انداز میں پیش کیا ہے۔ بعض مشائخ معمولی واقعات کو کرامت قرار دے کر 

پیدا کر کے مالی  لوگوں کو متاثر کرتے ہیں، جھوٹی کرامات بیان کرتے ہیں یا کرامت کے دعووں کے ذریعے مریدین میں غیر معمولی عقیدت

اور روحانی استحصال کرتے ہیں، جبکہ شریعت کی نظر میں کرامت کا اصل معیار تقویٰ، اتباعِ سنت اور استقامت ہے، نہ کہ خارقِ عادت 

 کابر صوفیہ۔ قرآن و سنت اور انہیں رمعیا یدہونے کا بنیا شیخ یا یتولا شخص کی تاہم کرامت کسی ،کرامات برحق ہیں اللہ کی ءاولیا واقعات۔

کو  حقیقت ہے، نہ کہ خارقِ عادت امور۔ اسی یعتاور اتباعِ شر یٰ استقامت، تقو اصل پہچان اس کی کی سے معلوم ہوتا ہے کہ شیخ تتعلیما کی

 ہے۔ کی تلقین کرنے کی راعتدال کا راستہ اختیا واضح کرتے ہوئے علماء نے کرامات کے بارے میں

إلَْأنْیرتفعْفيْالهواء،ْفلَْتغترواْبهْحتىْتنظرواْكیفْتجدونهْعندْالأمرْْوْنظرتمْإلَْرجلْأعطيْمنْالكرامات
ْ(۱۸)والنهيْوحفظْالحدودْوأداءْالشریعة

تک کہ تم اگر تم کسی ایسے شخص کو دیکھو جسے اس قدر کرامات عطا کی گئی ہوں کہ وہ ہوا میں بلند ہو جائے، تو اس سے ہرگز دھوکا نہ کھانا، یہاں )

 ۔(وہ اللہ کے احکام و نواہی کی پابندی، حدودِ شریعت کی حفاظت اور شریعت پر عمل کرنے میں کیسا ہے یہ دیکھ لو کہ

اس کا  ربلکہ اصل معیا ،نہیں دلیل کے وجوب کی یوپیر اس کی یا حقانیت شخص کی مذکورہ قول سے واضح ہوتا ہے کہ کرامت بذاتِ خود کسی

 شر حدودِ الٰہی ت،تعلیما قرآن و سنت کی امور کا مظاہرہ کرے لیکن معمولی شخص غیر مطہرہ کا پابند ہونا ہے۔ اگر کوئی یعتِشر
ِ
 کی یعتاور احکام

قبول کرنا  طرف منسوب کرامات کو بلا تحقیق بعض نام نہاد مشائخ کی بنا پر عصر حاضر میں ۔ اسیکرامات قابلِ اعتبار نہیں نہ کرے تو اس کی یپاسدار

علم اور حسنِ  ،یٰ تقو ،یعتاتباعِ شر رعظمت کا معیا ہے کہ اس کی یہ تصورِ شیخ غلو کا باعث بنتا ہے، جبکہ صحیح سمجھ لینا رمعیا کا قطعی حقانیت اور انہیں

 کردار ہو۔

، اخلاق موجود ہیں جو تزکیۂ نفس، اصلاح سنت شیوخ ۔ ایک طرف ایسے باعمل اور متبعحاضر میں شیخ کا تصور مختلف رجحانات سے متاثر ہوا ہےعصر

شریعت اور روحانی تربیت کے ذریعے افراد کی دینی و اخلاقی اصلاح کا فریضہ انجام دے رہے ہیں، جبکہ دوسری طرف بعض افراد نے مشیخت  ع اتبا

 پر منفی کو موروثیت، شخصیت پرستی، مالی استحصال، اندھی تقلید اور غیر شرعی رسوم و رواج کا ذریعہ بنا دیا ہے، جس سے شیخ کے حقیقی مقام و منصب

اس تحقیقی و تنقیدی جائزے سے یہ حقیقت واضح ہوئی کہ اسلام میں شیخ کی حیثیت ایک ایسے مربی اور راہنما کی ہے جو  اثرات مرتب ہوئے ہیں۔

عِ سنت جیسی قرآن و سنت کی روشنی میں سالک کی اصلاح اور تربیت کرے۔ حقیقی شیخ وہی ہے جو علمِ شریعت، تقویٰ، اخلاص، حسنِ اخلاق اور اتبا

صفات کا حامل ہو، جبکہ اس کی اطاعت بھی صرف شریعت کے دائرے میں معتبر ہے۔ اس کے برعکس ہر وہ نظریہ یا عمل جو کتاب و سنت کے 

 ل نہیں۔قبوخلاف ہو، قابل 

روشنی میں سمجھا جائے، غلو، بدعات اور لہٰذا موجودہ دور میں ضرورت اس امر کی ہے کہ شیخ کے تصور کو قرآن و سنت اور اکابر صوفیہ کی تعلیمات کی 

 غیر شرعی رسومات سے اجتناب کیا جائے، اور ایسے شیوخ کی صحبت اختیار کی جائے جو اپنی تعلیم، عمل اور کردار سے اسلامی تعلیمات کے حقیقی

 ح کا مؤثر ذریعہ ثابت ہو سکتا ہے۔نمائندہ ہوں۔ یہی طرزِ عمل تصوف کی اصل روح کو برقرار رکھنے اور معاشرے کی دینی و روحانی اصلا

 خلاصہ بحث

 الٰہی کا راستہ ہے، جبکہ
ِ
 حقیقی اسلامی تصوف اپنی اصل روح کے اعتبار سے قرآن و سنت کی عملی تعبیر، تزکیۂ نفس، اصلاحِ اخلاق، احسان اور قرب

ح کرے۔ اس کے برعکس ہر وہ تصور، رسم یا طرزِ عمل جو شیخ وہ ہے جو اپنے علم، عمل، تقویٰ، استقامت اور اتباعِ سنت کے ذریعے سالک کی اصلا

 شریعت سے متصادم ہو، خواہ وہ کسی بھی شیخ یا سلسلے سے منسوب ہو، اسلامی تصوف کی نمائندگی نہیں کرتا۔

میں دوبارہ سمجھا جائے، شیخ  لہٰذا عصرِ حاضر میں اس امر کی اشد ضرورت ہے کہ تصورِ شیخ کو قرآن و سنت اور اکابر صوفیہ کی اصل تعلیمات کی روشنی

ف کو ان تمام کے انتخاب میں علم، تقویٰ، اتباعِ شریعت اور حسنِ کردار کو بنیادی معیار بنایا جائے، عوام میں تحقیقی شعور پیدا کیا جائے، اور تصو

اسی صورت میں تصوف اپنی حقیقی روح  بدعات، غلو اور غیر شرعی رسوم سے پاک کیا جائے جو وقت گزرنے کے ساتھ اس سے وابستہ ہو گئی ہیں۔

منے کے ساتھ معاشرے کی اخلاقی و روحانی اصلاح کا مؤثر ذریعہ بن سکتا ہے اور شیخ کا تصور بھی اپنے اصل اسلامی خدوخال کے ساتھ امت کے سا

 نمایاں ہو سکتا ہے۔

